
BOSHLANG‘ICH SINFLARDA 
SIFAT SO‘Z TURKUMINI 
O‘RGANISH MAZMUNI

Usmonova Gulnoza Jaloliddin qizi
Guliston davlat pedagogika instituti
“Boshlang‘ich ta’lim” yo‘nalishi talabasi

Ilmiy rahbar: Utanbayeva Dildora Abdixadirovna
Guliston davlat pedagogika instituti

“Boshlang‘ich ta’lim metodikasi” kafedrasi dotsenti v.b., p.f.f.d.(PhD)

Annotatsiya: Ushbu maqolada umumiy o‘rta ta’limda ona tili fanini o‘rgatishning nazariy asoslari va mazmuni, ona tilini 
o‘rgatishning vazifalari yoritilgan. Shuningdek, so‘z turkumlaridan biri bo‘lgan “sifat” so‘z turkumini o‘rgatishning zaru-
rati, pedagog va metodist olimlarning sifatni o‘rgatishga doir fikr-mulohazalari tahlil qilingan. Boshlang‘ich sinf ona tili 
darslarida sifatni o‘rganishning mavjud holati o‘rganilib, 4-sinf “Ona tili” darsligida “sifat” so‘z turkumiga doir mavzularning 
yoritilishi va mashqlarning berilish holati bayon qilingan.

Kalit so‘zlar: ona tili, so‘z turkumlari, sifat, sifatning ma’no turlari, predmet belgisi, rang-tus bildiruvchi sifatlar, maza-ta’m 
bildiruvchi sifatlar, hajm bildiruvchi sifatlar, shakl bildiruvchi sifatlar, hid bildiruvchi sifatlar, xil-xususiyat bildiruvchi sifatlar.
Abstract: This article discusses the theoretical foundations and content of teaching the mother tongue in general sec-
ondary education, the tasks of teaching the mother tongue. Also, the need to teach the word group “Qualification”, one 
of the word groups, and the opinions of pedagogical and methodological scientists on teaching the quality are analyzed. 
The current state of learning the quality in primary school mother tongue lessons is studied, and the coverage of topics 
related to the word group “Qualification” and the provision of exercises in the 4th grade “Mother Language” textbook are 
described.

Key words: native language, word classes, adjective, types of meaning of adjective, object marker, adjectives denoting 
color, adjectives denoting taste, adjectives denoting size, adjectives denoting shape, adjectives denoting smell, adjec-
tives denoting characteristics.
Аннотация: В данной статье рассматриваются теоретические основы и содержание преподавания родного языка 
в общеобразовательной средней школе, задачи преподавания родного языка. Также анализируется необходи-
мость преподавания словосочетания “Квалификация”, одной из словосочетаний, и мнения педагогов и методи-
стов о преподавании этого сочетания. Изучается современное состояние обучения качеству на уроках родного 
языка в начальной школе, описывается охват тем, связанных со словосочетанием “Квалификация”, и предостав-
ление упражнений в учебнике “Родной язык” для 4-го класса.

Ключевые слова: родной язык, части речи, прилагательное, типы значений прилагательных, объектный маркер, 
прилагательные, обозначающие цвет, прилагательные, обозначающие вкус, прилагательные, обозначающие 
размер, прилагательные, обозначающие форму, прилагательные, обозначающие запах, прилагательные, обозна-
чающие характеристики.

KIRISH
Ona tili – har bir elatning, xalqning, millatning o‘z tili. Ona tili lug‘at tarkibi, asosan, shu tilga mansub 

xalqning turmushi, madaniyati va an’analarini ifodalaydigan so‘z va tushunchalardan iborat bo‘ladi. Ona tili 
taraqqiyoti har bir elat, xalq va millatning ijtimoiy rivojlanishi bilan uzviy bog‘liq.

Maktablarda ona tili o‘rgatishning mazmuni jamiyat rivojlanishining hozirgi bosqichida davlatimizning 
maktab oldiga qo‘ygan vazifasiga moslangan. Bu vazifalar ko‘p qirrali bo‘lib, ularni bajarish o‘quvchilar ongini 
o‘stirishga, ularga g‘oyaviy, siyosiy, axloqiy, estetik va mehnat tarbiyasini berishga yo‘naltirilgan. Ona tilini 
o‘rgatish natijasida o‘quvchilarda o‘z fikrini grammatik to‘g‘ri, uslubiy aniq, mazmunli, ohangga rioya qilib 
ifodalay olish va uni imloviy to‘g‘ri yoza olish ko‘nikmalari shakllantiriladi. Bu vazifa o‘quv predmeti sifatida 
o‘zbek tilining o‘ziga xos xususiyati bo‘lib, o‘quvchini shaxs sifatida shakllantirishga yo‘naltirilgan umumta’lim 
vazifalari bilan bog‘liq holda amalga oshiriladi.

O‘zbekiston Respublikasining 2020-yil 23-sentabrdagi O‘RQ–637-son “Ta’lim to‘g‘risida”gi Qonunida: 
“Boshlang‘ich ta’lim umumiy o‘rta ta’lim olish uchun zarur bo‘lgan savodxonlik, bilim va ko‘nikma asosla-
rini shakllantirishga qaratilgandir” [1], deyiladi. Demak, o‘quvchilarning boshlang‘ich sinflarda olgan bilimlari 
ta’limning keyingi bosqichlarini muvaffaqiyatli davom ettirishda muhim hisoblanadi.

MAVZUGA OID ADABIYOTLAR SHARHI
“Sifat” tushunchasini shakllantirish o‘quvchilarning “predmet belgisi” degan umumlashtirilgan kategoriyani 

o‘zlashtirish darajasiga bevosita bog‘liq. Shu maqsadda rang, maza, shakl, hajm, xil-xususiyat bildiradigan 
so‘zlar guruhlanadi. Shu so‘zlarning xususiyatlari umumlashtiriladi. Sifatning leksik ma’nosi bilan birga uning 
grammatik xususiyatlari ham qayd etiladi: sifatlarning xususiyatlarini umumlashtirish asosida o‘quvchilar uning 
so‘z turkumi sifatidagi o‘ziga xos ko‘rsatkichlarini ajratadilar:

a)	 predmet belgisini bildiradi;

b)	 qanday? yoki qanaqa? so‘rog‘iga javob bo‘ladi;

c)	 gapda otga bog‘lanib, shu ot bilan so‘z birikmasi hosil qiladi, ikkinchi darajali bo‘lak vazifasida keladi [7].

“Sifat” so‘z turkumining leksik va grammatik xususiyatlarini chuqur o‘rganish o‘quvchilarga yuqori sinflarda 
uni “ravish” so‘z turkumidan farqlashga zamin yaratadi.

Predmetlarning belgi-xususiyati (rangi, hajmi, shakli, mazasi, xarakteri, holati, vazni, hidi, o‘rin yoki vaqtga 
munosabati)ni ifodalaydigan so‘zlar turkumi sifat deyiladi. Sifatlar ot yoki fe’lga bog‘lanib qanday?, qanaqa?, 
qaysi?, qachongi? so‘roqlaridan biriga javob bo‘ladi: yashil qalam, mitti yulduz, kunbotar tomon, kuzgi tufli, 
afsonaviy qush, tajang odam, yaxshi o‘qimoq, chiroyli yozmoq [4]. O‘quvchilarning lug‘at boyligini boyitishda, 
og‘zaki va yozma nutqini rivojlantirishda “sifat” so‘z turkumiga doir so‘zlarning ma’nosini tushunishlari va o‘z 
o‘rnida qo‘llashlari muhim ahamiyatga ega.

Olima D.N. Yuldashevaning ta’kidlashicha, “sifat” so‘z turkumiga oid dastlabki ma’lumotlar boshlang‘ich 
sinflarda, shuningdek, 5-sinfda berilganligini inobatga olib, mazkur so‘z turkumini o‘rganish ana shu egallangan 
zaruriy bilimlarni o‘quvchilar xotirasida tiklash bilan boshlanadi. Berilgan so‘z birikmalarini o‘qish, qanday?, 
qanaqa? kabi so‘roqlarni qabul qiluvchi so‘zlarni aniqlash, shu so‘zlarni imkoniyat darajasida ularning ma’no-
doshlari bilan almashtirib, so‘z birikmalari hosil qilish (masalan, odobli bola – boodob bola, tuzsiz taom – betuz 
taom), shaxs va narsa, hodisa, tushunchalarning belgi-xususiyati (rang-tusi, maza-ta’mi, xil-xususiyati, hajm-
shakli)ni ifodalovchi so‘zlar ro‘yxatini lug‘at asosida tuzish, ular ishtirokida gaplar hosil qilish, muayyan matnni 
o‘qib, shunday so‘zlarni aniqlash singari topshiriqlar mazkur so‘z turkumi yuzasidan egallangan bilimlarni ular 
xotirasida tiklashga yordam beradi [10].

A. Nurmonov, A. Sobirov, Sh. Yusupovalar hammuallifligidagi “Hozirgi o‘zbek adabiy tili” darsligiga ko‘ra 
sifatni tahlil qilish tartibi quyidagicha:
1.	 Ma’no turi.
2.	 Darajasi: oddiy, qiyosiy, orttirma.
3.	 Tuzilishiga ko‘ra turi: sodda, qo‘shma, murakkab, juft, takror.
4.	 Yasama sifatning yasalish usuli.
5.	 Qaysi so‘z bilan bog‘lanishi.
6.	 Gapdagi vazifasi [6].

Tilshunos olimlarning sifatni tahlil qilish bosqichlari boshlang‘ich sinflarda ham muhim ahamiyat kasb etadi.
Sifatni o‘rganish tizimi materialni leksik va grammatik tomondan izchillik bilan boyitib, murakkablashtirib 

borishni ko‘zda tutadi. O‘quvchilar 1- va 2-sinfda sifatning leksik ma’nosini kuzatadilar, sifatga qanday?, 
qanaqa? so‘rog‘ini berishga o‘rganadilar; 3-sinfda sifat so‘z turkumi sifatida o‘rganiladi; 4-sinfda ilgari o‘rganil-
ganlar takrorlanib, grammatik materialga bog‘liq holda qip-qizil, yam-yashil kabi orttirma darajadagi (atama 
aytilmaydi) sifatlarning yozilishi o‘rgatiladi. Ona tili va o‘qish darslarida o‘quvchilar nutqi yangi-yangi sifatlar 
bilan boyitiladi, ularga oldindan ma’lum bo‘lgan sifatlarning ma’nosiga aniqlik kiritiladi [5].

Boshlang‘ich sinf darsliklarida “sifat” so‘z turkumini bosqichma-bosqich o‘rganishga alohida ahamiyat 
beriladi va mavzular shu maqsadni ko‘zda tutgan holda soddadan murakkabga qarab beriladi.

TADQIQOT METODOLOGIYASI
So‘z turkumlarini o‘rganishdagi asosiy vazifa o‘quvchilarning og‘zaki va yozma nutqini o‘stirish, lug‘atini 

yangi ot, sifat, son, fe’llar bilan boyitish, o‘quvchilar shu vaqtgacha foydalanib kelayotgan so‘zlarning ma’nosini 
aniq tushunishiga erishish, bog‘lanishli nutqda u yoki bu so‘zdan o‘rinli foydalanish malakasini o‘stirish hisobla-

nadi. Bu vazifalarni muvaffaqiyatli hal qilish uchun so‘z turkumlarini o‘rganish jarayonida sinonim va antonimlar 
(atamalar berilmaydi) ustida muntazam ish olib boriladi, o‘quvchilar ko‘p ma’noli so‘zlar, ularning o‘z va ko‘chma 
ma’noda ishlatilishi bilan tanishtiriladi.

Bunda ta’limni o‘quvchilarning shaxsiy tajribalari, bevosita ko‘rganlari, radiodan eshitganlari, kitobdan 
olgan bilimlari bilan bog‘lash muhim ahamiyatga ega.

TAHLIL VA NATIJALAR
Muhokama va natijalar. Sifat turkumini, umuman, so‘z turkumlarini o‘rganish jarayonida asosiy maqsad 

o‘quvchi lug‘at zaxirasini boyitish va so‘zdan nutq jarayonida amaliy foydalana bilish ko‘nikmasini hosil qilish 
bo‘lmog‘i kerak. Boshlang‘ich sinflarda sifat tushunchasini shakllantirish uchun uning ma’nolarini aniqlash talab 
etiladi. O‘qituvchi atrofimizni o‘rab olgan predmetlarning o‘z belgilari borligini, ular bir-biridan shu belgilar bilan 
farqlanishini yana bir-ikki misol bilan tushuntiradi.

4-sinf ona tili darslarida “sifat” so‘z turkumini o‘rganishda mavzular kengaytiriladi [3]. Mavzu avvalida berilgan 
qoidani yod olish talab etiladi.

Shaxs-narsa belgisini bildirgan so‘z sifat deyiladi.
Sifatlar qanday? yoki qanaqa? so‘rog‘iga javob bo‘ladi.

Qoidaning qay darajada o‘zlashtirilganligi mashqlarni bajarish jarayonida ayon bo‘ladi.
Darslikda berilgan 6-mashqning topshirig‘i quyidagicha: Matnni o‘qing. So‘roqlar yordamida sifatlarni 

aniqlab, ularni o‘zi bog‘langan so‘z bilan birgalikda ko‘chiring.
Qor yog‘yapti. Daraxtlar oq libosga burkangan. Bolalarning beg‘ubor qalbi daryoday to‘lib-toshyapti. Ular 

oppoq qor uchqunlari tomon talpinishyapti.
Qorning bir parchasi qizning oppoq hovuchiga qo‘ndi. Qor qizchaning qo‘lida tip-tiniq shudring tomchisiga 

aylandi. Bir zumda hamma yoq oq choyshabga o‘randi.
Shuningdek, darslikda sifatlarning har bir ma’no turi alohida mavzu sifatida o‘rganiladi.
51-mashq. Sifatlarni ma’nosiga ko‘ra guruhlarga ajratib yozing.
Yoqimli, chiroyli, qip-qizil, baland, jasur, dumaloq, badbo‘y, cheksiz, qiyshiq, kichkina, taxir, qora, sariq, 

qaysar, bepoyon, egri, rostgo‘y, mehribon, hidli, saxiy.

Rang-tus 
bildiruvchi 

sifatlar

Maza-ta’m 
bildiruvchi 

sifatlar

Hajm bildiruvchi 
sifatlar

Shakl bildiruvchi 
sifatlar

Hid bildiruvchi 
sifatlar

Xil-xususiyta 
bildiruvchi 

sifatlar

 
Boshlang‘ich sinflarda ona tili o‘qitish metodikasi didaktika bilan, ya’ni ta’limning umumiy nazariyasi bilan 

ham bog‘lanadi. Ona tili darslarida o‘quvchilarga o‘tilganlarni mustahkamlash va takrorlash uchun quyidagicha 
topshiriqlar taqdim etish mumkin.

O‘qituvchilar dars jarayonida foydalanishlari uchun ijodiy topshiriqlar berish orqali mavzuni mustahkam
laydilar. Sifatni o‘rganish metodikasi uning lingvistik xususiyatlariga asoslanadi. Sifat predmetning belgisi (rangi, 
hajmi, shakli va ko‘rinishi, maza-ta’mi, xarakter-xususiyati, hidi, vazni, o‘rin va paytga munosabati)ni bildiradi.

XULOSA
Boshlang‘ich sinf ona tili darslarida “sifat” so‘z turkumini o‘rganish jarayonida o‘quvchilar nutqi yangi-yangi 

sifatlar bilan boyitiladi, ularga oldindan ma’lum bo‘lgan sifatlarning ma’nosiga aniqlik kiritiladi. Sifatlar bolalar 
nutqini va tasavvurini boyitishga xizmat qiladi. Sifatlar narsa va hodisalarni aniq tasvirlash, ifodalash imkonini 
beradi. Bu imkoniyatdan foydalanib, ijodiy matn tuzishga o‘rgatish o‘quvchilarning fikrini aniqlashtiradi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

